Die Reformasie: ŉ Historese Oorsig en Toepassing
“My seun, luister na die tug van jou vader...” (Spreuke 1:8)

[bookmark: _GoBack]Een-en-dertig Oktober is die herdenking van gebeure wat, hoewel dit destyds oënskynlik van weinig betekenis was, geblyk het die groot beweegkrag te wees vir ’n hervormingsbeweging wat die loop van die geskiedenis sou verander; nie net dié van ’n kerk nie, maar van die hele Westerse kultuur. Die hervormingsbeweging het bekend geword as die Protestantse Reformasie. Die gebeure wat vandeesmaand 492 jaar gelede plaasgevind het, was ’n eenvoudige uitnodiging aan ’n Augustiniaanse monnik om vyf-en-negentig stellings oor die leer te debatteer.
Toegegee, hierdie inleiding sal nie die belangstelling van almal prikkel nie! Om die waarheid te sê, die meeste mense stel vandag nie in die Reformasie belang nie. Die meeste keur dit af of beskou dit as irrelevant. Laat ons dan voor ons verder gaan hierdie twee probleme aanspreek.
Volgens die Catholic Encyclopedia het die Reformasie, oënskylik ‘gerig op ’n interne vernuwing van die Kerk, in werklikheid gelei tot ’n groot opstand daarteen, en ’n verlating van die belangrikste Christelike oortuigings.’
